
KEV TSWJ XYUAS TXOJ KEV THEM NYIAJ NPLUA TXHAUM CAI

Feem ntau, yuav txhib kom tus neeg ua txhaum them nyiaj 
nplua txhaum cai raws li cov caij nyoog teem rau nws.  Tus kws 
tswj xyuas tus neeg ua txhaum muaj txoj luag num yuav tsum 
tsim muaj cov caij nyoog them nyiaj no thiab tswj xyuas kom 
yeej them cov nqi no mus rau cov neeg raug tsim txom tiag.  Yog 
tus neeg ua txhaum tsis raug ib tug kws tswj xyuas nrog saib 
xyuas nws, tus neeg khiav dej num hauv tsev hais plaub los yog 
lwm tus kws ceev xwm yuav teeb kom muaj cov caij nyoog them 
nyiaj rau nws.  Yog cov neeg raug tsim txom tsis tau txais cov 
nyiaj, lawv hu cuag tau tus neeg ua txhaum tus kws tswj xyuas 
los yog tus neeg khiav dej num hauv tsev hais plaub.   

Yog lub tsev hais plaub tsis txwv kom muaj cov caij nyoog them 
nqi, yuav tsum tau them qhov nyiaj nplua txhaum thaum lub 
caij phua txim.  Nyob rau hauv qee cov cheeb nroog, yuav muab 
qhov nyiaj nplua txhaum cai xa mus rau ib lub chaw sau nuj nqis 
kom nrog sau tau qhov nyiaj.  Yuav tsis rho cov nqi sau nyiaj 
tawm ntawm cov nyiaj nplua txhaum uas sau tau los.  

Yog tus neeg ua txhaum raug kaw lawm cov neeg raug tsim txom 
yuav tsum hu rau tus neeg khiav dej num hauv tsev hais plaub 
los yog Txoj Kev Pab Neeg Raug Tsim Txom (Victim Assistance 
Program) hauv Minnesota Tuam Tsev Kaw Kev Qhuab Qhia Neeg 
Ua Txhaum (Minnesota Department of Corrections) (800-657-
3830) kom muab cov lus txwv them cov nyiaj nplua txhaum xa 
mus rau hauv lub tsev kaw qhuab qhia neeg.  Lub xeev cov tsev 
kaw qhuab qhia neeg ua txhaum yuav xa cov nyiaj mus rau cov 
neeg raug tsim txom raws ob peb hom caij nyoog.  Qee cov nyiaj 
yuav them ib hlis ib zaug los yog plaub hlis ib zaug, lwm cov 
nyiaj yuav them ib xyoos ib zaug.  Nws tseem ceeb uas cov neeg 
raug tsim txom yuav tsum qhia rau tus neeg khiav dej num hauv 
tsev hais plaub thiab lub tsev kaw qhuab qhia neeg txhaum txog 
chaw nyob hloov.  

YOG TUS NEEG UA TXHAUM TSIS THEM

Yog tus neeg ua txhaum tsis them nyiaj nplua txhaum raws li 
cov caij nyoog teem thiab tseem muaj kev tswj xyuas rawv, cov 
neeg raug tsim txom muaj txoj cai hu rau tus kws tswj xyuas 
kom teem lub rooj sib hais txog txoj kev tswj xyuas tus neeg ua 
txhaum.  Tus kws tswj xyuas thov tau lub rooj sib hais txog txoj 
kev tswj xyuas tus neeg ua txhaum tau txhua lub sij hawm ua 
ntej 60 hnub yuav xaus tus neeg ua txhaum lub caij nyoog raug 
tswj xyuas.  Thaum lub caij sib hais, tus kws txiav txim plaub 
ntug yuav ncua sij hawm ntxiv rau tus neeg ua txhaum lub caij 
nyoog kom muaj kev tswj xyuas mus ntxiv kom them taus cov 
nqi.   

Yog muab tus neeg ua txhaum tso tawm tsev lov cuj, nws muaj txoj 
luag num yuav tsum them cov nqi thaum tso nws dim uas tseem 
tswj xyuas nws. 

LWM COV KEV THEM NQI

Txawm lub tsev hais plaub tau txwv kom them nyiaj nplua txhaum 
los txhais tsis tau tias tus neeg ua txhaum yuav them tiag.  Cov no 
yog ib cov kev pab cov neeg raug tsim txom mus sau cov nqi nws 
raug them vim yog txoj kev ua txhaum cai no.  

Cov Nyiaj Pab Rau Neeg Raug Tsim Txom Txhaum Cai
Cov nyiaj pab yog hais txog nyiaj txiag pab los ntawm lub xeev rau 
cov neeg raug tsim txom los ntawm cov kev ua txhaum cai loj heev.  
Cov nyiaj pab no yuav tsis them rau cov khoom tseem ceeb ntawm 
ntiag tug.  Muaj cov ntawv sau nqi ntawm Minnesota Thawj Tswj 
Hwm Nyiaj Pab Rau Neeg Raug Tsim Txom Txhaum Cai (Minnesota 
Crime Victims Reparations Board) ntawm 651-201-7300 los yog 
ntawm Lub Chaw Khiav Dej Num Txhawb Cov Kev Vaj Huam Sib 
Luag (Offi ce of Justice Programs) qhov Vas Sab (website) ntawm 
dps.mn.gov/divisions/ojp.  Yuav tsis tsub nqi ua ntaub ntawv.  Cov 
neeg raug tsim txom uas tsim nyog tau nyiaj raws txoj kev pab nyiaj 
no txawm tias yeej tsis tsub muaj nuj nqis txuam nrog rooj plaub.  

Kev Txiav Txim Hauv Pej Xeem Huab Hwm Rooj Plaub
Cov neeg raug tsim txom sim sau cov nyiaj nplua txhaum cai hauv 
pej xeem huab hwm rooj plaub thiab.  Kom muab tau cov lus txwv 
kom them nyiaj nplua txhaum cai mus “zwm ua lus sib foob,” los 
yog zwm ua lus ib foob kom txiav txim tau hauv pej xeem huab 
hwm rooj plaub, cov neeg raug tsim txom yuav tsum ua Tsab Ntawv 
Teev Kev Txiav Txim Txog Neeg Tiv Nqi (Affi davit of Identifi cation of 
Judgment Debtor) mus rau hauv lub tsev hais plaub.  Txoj kev txiav 
txim hauv pej xeem huab hwm rooj plaub tsim muaj ib txoj kev soo 
tus neeg ua txhaum/tus neeg tiv nqi kom tshwm rau hauv nws li 
keeb kwm them nuj nqis thaum twg txheeb txog thiab tshwm hauv 
ntaub ntawv txheeb muas vaj tse kom txog thaum them tag cov 
nyiaj nplua txhaum cai.  Txoj kev txiav txim nplua no yuav kav mus 
ntev txog 10 lub xyoo thiab yuav txuas mus ntev dua tau.   

Yuav tsis muaj nqi ua ntaub ntawv rau cov neeg raug tsim txom 
uas teev muaj npe hauv tsab lus txwv them nyiaj nplua txhaum cai.  
Thaum twg zwm tag kev txiav txim hauv pej xeem huab hwm rooj 
plaub lawm, cov ncauj lus txog tus neeg raug tsim txom yog ncauj 
lus qhib rau pej xeem huab hwm pom tau.  

Cov neeg raug tsim txom siv cov tswv yim muaj hauv cov tsev hais 
plaub ntug rau pej xeem huab hwm rooj plaub los sau nyiaj raws 
txoj kev txiav txim no, piv txwv li txiav nyiaj tawm ntawm nyiaj ua 

hauj lwm los yog txiav nyiaj tawm hauv cov txhab nws cia nyiaj.  
Cov neeg raug tsim txom tsis paub tias tus neeg ua txhaum 
qhov chaw hauj lwm nyob twg los yog tso nyiaj rau cov txhab twg, 
hu cuag tau tus neeg khiav dej num rau tsev hais plaub kom 
zwm Tsab Ntawv Thov Qhia Ncauj Lus (Request for Order for 
Disclosure) kom tau cov ncauj lus txog tus neeg ua txhaum cov 
nyiaj txiag.  Tsab Ntawv Tswj Kev Txiav Txim (Writ of Execution), 
thiab muab tau los ntawm tus neeg khiav dej num hauv tsev 
plaub, yog siv los txhav txeem cuab yeej cuab tam los them cov 
nuj nqis.  Tus kws ceev xwm hauv zos yuav ib qhov nqi los ua tus 
tswj lus txiav txim rau Tsab ntawv Tswj Kev Txiav Txim (Writ of 
Execution).  Muaj qee cov cuab yeej cuab tam yuav txhav txeem 
tau raws li txoj kev no, tiam sis muaj ntau yam khoom yuav txhav 
txeem tsis tau.  

Muaj cov ncauj lus thiab cov tsab ntawv qhia txog cov txheej 
txheem no nyob rau ntawm tus neeg khiav dej num hauv tsev 
hais plaub hauv lub zos los yog hauv Minnesota Fab Tswj Xyuas 
Kev Sib Hais Plaub Ntug (Minnesota Judicial Branch) qhov Vas 
Sab (Website) ntawm www.mncourts.gov.

Foob Tau Nyiaj Rov Los
Qee cov cheeb nroog yuav xa cov ntaub ntawv aws nyiaj nplua 
txhaum cai mus rau Minnesota Tuam Tsev Tswj Xyuas Nyiaj Txiag 
(Minnesota Department of Revenue) kom “Foob Foob Tau Nyiaj 
Rov Los.” Hauv cov txheej txheem no yuav txiav tau cov nyiaj 
nplua txhaum cai los ntawm cov nyiaj txiag uas tiv yuav them rau 
tus neeg raug foob, xws li cov nyiaj se ua hauj lwm, nyiaj se vaj 
tse, nyiaj khiab tsev nyob uas tau rov los, cov nyiaj txhawb rau 
kev khiav ua nom ua tswv, thiab cov nyiaj yeej tshaj $1,000 los 
ntawm cov kev twv txiaj muas zauv.  Yuav tsum yog lub xeev qhov 
chaw khiav dej num uas muaj kev tso cai, piv txwv li lub tsev hais 
plaub hauv cheeb tsam los yog cov tsev kaw qhuab qhia neeg 
txhaum, ua qhov chaw teev tsab ntawv aws nyiaj txiag.  Yuav rho 
tawm ib qhov nqi rau txhua zaus tau nyiaj.   

Kws Lij Choj Ntiav/Chaw Sau Nuj Nqis
Cov neeg raug tsim txom ntiav tau kws lij choj los yog ib lub chaw 
sau nuj nqis los pab sim sau cov nyiaj nplua txhaum cai.  Tiam 
sis, cov kev no muaj nuj nqis thiab tej zaum cov nqi no yuav 
nyhav tshaj li cov txiaj ntsim zoo uas yuav tau txais.  

Yog tus neeg ua txhaum yog ib tug neeg hluas, tus neeg ua 
txhaum leej niam leej txiv yuav yog tus raug them rau cov nyiaj 
nplua txhaum cai mus txog $1,000.  Yuav tsum yog muaj pej 
xeem huab hwm lub rooj plaub, uas yog hais hauv lub tsev hais 
plaub daws kev tsis sib haum xeeb los yog “tsev hais plaub txog 
teeb meem me,” thiaj foob tau cov niam txiv.  Yuav tsub muaj 
cov nqi zwm ntaub ntawv los yog tsev hais plaub cov nqi rau cov 
txheej txheem no.  

Muaj cov ncauj lus qhia txog kev zwm ntaub ntawv ua plaub 
ntug hauv cov tsev hais plaub txog teeb meem me nyob rau 
ntawm tus neeg khiav dej num hauv tsev hais plaub los yog hauv 
Minnesota Fab Tswj Xyuas Kev Sib Hais Plaub Ntug (Minnesota 
Judicial Branch) qhov Vas Sab (Website) ntawm www.mncourts.
gov.

Nyiaj Nplua txhaum cai yog cov nyiaj uas tus kws txiav txim plaub ntug yuam kom tus neeg hluas 
los yog tus neeg laus ua txhaum them rau tus neeg raug tsim txom ua ib txoj kev nplua txim txhaum 
cai.  Qhov nyiaj yog ntsuas raws muaj li raug rau tus neeg raug tsim txom los ntawm txoj kev ua 
phem rau nws thiab raws li tus neeg ua txhaum muaj rab peev xwm them. 

COV NQE LUS NQUAG NUG TXOG NYIAJ 
NPLUA TXHAUM CAI

Tus neeg ua txhaum puas them cov nqi nplua 
ncaj nraim mus rau tus neeg raug tsim txom?  
Tsis them ncaj nraim.  Tus neeg ua txhaum them cov 
nqi nplua ncaj nraim mus rau tus neeg khiav dej num 
hauv tsev hais plaub.  Tus neeg khiav dej num hauv 
tsev hais plaub mam li sau thiab xa daim nyiaj check 
mus rau tus neeg raug tsim txom.  Cov txheej txheem 

no yuav siv sij hawm li ob peb lub lim piam.   

Tus neeg ua txhaum puas thov tau kom lub tsev 
hais plaub hloov cov lus txwv ntawm cov nyiaj 
nplua txhaum cai?  Tus neeg ua txhaum thov tau 
kom muaj lub rooj sib hais plaub los tawm tsam cov 
lus txwv ntawm cov nyiaj nplua txhaum cai.  Yuav hais 
kom tus neeg raug tsim txom muab ntaub ntawv pov 
thawj ntxiv txog cov nuj nqis nplua ua txhaum cai uas 
muaj nyob rau hauv cov lus txwv them nqi nplua.   

Puas hloov tau cov lus txwv them nyiaj nplua 
txhaum cai kom them rau cov nqi poob ntxiv uas 
tsis npaj txog?  Lub tsev hais plaub yuav hloov los 
yog hais kom them nyiaj nplua txhaum cai tom qab 
rau txim tag los yog qhuab qhia tag yog tias (1) tus 
neeg ua txhaum tseem nyob raws lub tsev hais plaub 
cov ciaj ciam tswj xyuas, (2) tus neeg raug tsim txom 
yeej muab pov thawj tsim nyog rau cov nyiaj nplua 
txhaum cai lawm, thiab (3) tsis paub tseeb txog tus 
neeg raug tsim txom cov nqi poob thaum lub caij 
nyoog phua txim, qhuab qhia los yog thaum lub rooj 
sib hais txog cov nyiaj nplua txhaum cai.  Hauv txoj 
kev sib hais plaub, yuav hloov cov lus txwv nyuab 
heev, yog li peb xav kom cov neeg raug tsim txom 
yuav tsum paub tseeb txog cov nqi raug rau lawv 
thiab muab lawv cov ntaub ntawv pov thawj ua ntej 
yuav rau txim los yog qhuab qhia.  

Cov nyiaj nplua txhaum cai puas tsub muaj cov 
nqi paj nrog?  Rooj plaub ntug ua txhaum cai yuav 
tsis tsub cov nqi paj ntxiv rau cov nyiaj nplua txhaum 
cai.  Tiam sis, thaum twg yog txiav txim kom them 
nyiaj nplua txhaum cai pej xeem neeg lawm, tus neeg 
khiav dej num rau tsev hais plaub yuav pib tsub paj 
rau qhov nqi uas seem tsis them ntawm lub txim ua 
txhaum pej xeem thiab muab cov paj ntxiv rau qhov 

nqi tsis tau them kom txog thaum twg them tag.  

QHIA TXOG NYIAJ NPLUA TXHAUM CAI

Nyiaj nplua txhaum cai yog cov nyiaj uas tus kws 
txiav txim plaub ntug yuam kom tus neeg hluas los 
yog tus neeg laus ua txhaum them rau tus neeg raug 
tsim txom ua ib txoj kev nplua txim txhaum.  Qhov 
nyiaj yog ntsuas raws muaj li raug rau tus neeg raug 
tsim txom los ntawm txoj kev ua phem rau nws thiab 
raws li tus neeg ua txhaum muaj rab peev xwm them.    

Tus neeg raug tsim txom cov nqi uas muaj feem 
xyuam rau txoj kev ua txhaum cai muaj xws li: cov nqi 
ntees tuag; nqi kho mob, kho hniav los yog kho lub 
cev; cov nyiaj poob vim ua tsis taus hauj lwm; khoom 
vaj tse poob; thiab cov nyiaj siv los kho cov khoom 
puas.    

Txawm tias lub tsev hais plaub yeej txwv kom them 
cov nyiaj nplua txhaum cai ua ib feem ntawm txoj kev 
rau txim los yog qhuab qhia, yuav tsis lav kiag tias 
cov neeg raug tsim txom yuav tau cov nyiaj tiag.  Txoj 
kev sau cov nyiaj nplua txhaum cai yog ib txoj kev 
tsis zoo thiab ntxhov siab heev rau cov neeg raug 
tsim txom uas xav kom muaj txoj kev txhawm tau lub 
siab lub ntsws, lub cev txoj kev puas thiab kev poob 
nyiaj txiag tom qab muaj ib txoj kev ua txhaum cai 
tag. Yeej muaj txoj kev piav qhia cov txheej txheem 
ntawm Kev Sau Nyiaj Nplua Txhaum Cai Raws Lub 
Tsev Hais Plaub Txwv thiab muab lwm cov kev them 
nyiaj rau koj cov kev poob los ntawm txoj kev ua 
txhaum cai.  


